
Rajah 6.3: Kadar Kemiskinan di Sabah Menurut Lokasi Geografi, 200428 

Kadar Kemiskinan Keseluruhan (%)

Kemiskinan T egar

35.8

14.0

Bandar Luar Bandar

11.7

2.7

Pada masa ini terdapat 21,568 keluarga berada di bawah kategori kemiskinan tegar di Sabah, 

dengan 13,83729 daripadanya merupakan keluarga miskin tegar yang produktif, sementara 

3,71530 keluarga ini  dikategorikan sebagai tidak produktif (warga emas). Selain itu, sejumlah 

4,01431 ketua keluarga dalam kategori miskin tegar ini disifatkan sebagai hilang keupayaan. 

Ini mempunyai implikasi penting, kerana secara tidak langsung 7,729 keluarga tersebut 

mudah terdedah pada belenggu kemiskinan. 

Kemiskinan merupakan masalah yang perlu dihapuskan dengan bersungguh-sungguh.  

Bagi negeri Sabah, kedua-kedua jurang perbezaan antara etnik mahupun geografi perlu  

diteliti bagi memastikan tiada komuniti yang rasa tercicir daripada aliran utama  

pembangunan ekonomi di Sabah.

6.2.1 Cabaran Utama

Usaha ke arah membasmi kemiskinan di Sabah secara khususnya amat mencabar  

disebabkan hakikat demografi dan geografi negeri tersebut. Kebanyakan penduduk miskin  

di Sabah tinggal di kawasan luar bandar. Ramai dalam kalangan mereka masih  

dibelenggu kemiskinan, memandangkan kebanyakan penduduk luar bandar masih terlibat 

dalam kegiatan yang rendah produktiviti.

28	 UPEN Sabah
29	 Kementerian Pembangunan Luar Bandar, Sabah
30	 Kementerian Pembangunan Luar Bandar, Sabah
31	 Kementerian Pembangunan Luar Bandar, Sabah

Infrastruktur juga menjadi isu utama. Pembasmian kemiskinan benar-benar bergantung  

pada keupayaan menyediakan kemudahan asas (elektrik, bekalan air paip, jalan dan 

sebagainya). Ini lebih sukar dilakukan di Sabah, terutamanya di kawasan luar bandar  

terpencil, disebabkan oleh saiz dan taburan penduduk yang tidak padat di Sabah.

Data yang tepat untuk memantau dan menguruskan keluarga berpendapatan di bawah  

garis kemiskinan merupakan satu lagi cabaran. Usaha membasmi kemiskinan menjadi 

semakin sukar tanpa pangkalan data keluarga yang dikategorikan sebagai miskin tegar yang 

sentiasa dikemas kini, ditambah pula dengan ketiadaan data mengenai jumlah bantuan 

langsung yang telah pun diberikan kepada keluarga tersebut. 

6.2.2

6.2.2.1

Program

Mengembangkan Saiz dan Ruang Lingkup Skim Pembasmian Kemiskinan Sedia Ada

Di bawah RMKe-9, beberapa usaha berkesan sedang dijalankan untuk membasmi  

kemiskinan di Sabah. Dalam ruang lingkup SDC, usaha harus ditumpukan ke arah  

menyokong dan mengembangkan usaha sedia ada, sambil memperluas usaha  

pembasmian kemiskinan melalui inisiatif yang disasarkan dan mampan.

Perkara paling penting adalah usaha untuk menyediakan infrastruktur dan kemudahan 

asas  di kawasan luar bandar. Bagi kawasan terpencil pula, penyelesaian alternatif seperti 

penjanaan kuasa solar dan angin mungkin boleh digunakan. (Ini diliputi secara lebih lanjut 

dalam segmen Utiliti dan Infrastruktur dalam Bab 5).  

Inisiatif lain untuk menghapuskan kemiskinan di bawah SDC juga merangkumi:

	 •	 Mengembangkan saiz dan ruang lingkup skim pembasmian kemiskinan sedia ada

	 •	 Meningkatkan produktiviti di kawasan luar bandar terutamanya melalui pertanian  

		  (lihat 6.2.2.2)

	 •	 Menggalakkan keusahawanan luar bandar secara kecil-kecilan

Buat masa ini terdapat beberapa program yang ditumpukan khas ke arah pembasmian 

kemiskinan. Kementerian Pembangunan Luar Bandar, terutamanya, memainkan peranan yang 

sangat aktif dalam bidang  ini melalui Skim Pembangunan Kesejahteraan Rakyat (SPKR). 

SPKR di Sabah melibatkan sembilan program yang berlainan di bawah naungan RMKe-9:

	 •	 Program Peningkatan Pendapatan

	 •	 Program Latihan dan Kemahiran Kerjaya

	 •	 Program Kecemerlangan Pendidikan

	 •	 Program Bantuan Rumah

	 •	 Program Pembangunan Masyarakat Setempat

6.2.2.2 Meningkatkan Produktiviti di Kawasan Luar Bandar Terutamanya Melalui Pertanian

	 •	 Program Tambahan Makanan Seimbang

	 •	 Program Pembangunan Minda Insan

	 •	 Taman Asuhan Kanak-kanak (TASKI)

	 •	 Amanah Saham Bumiputera

Terdapat juga peruntukan tambahan lain yang di agihkan ke arah usaha pembasmian 

kemiskinan ini. Ada di antaranya berada di bawah bidang kuasa Kementerian Pembangunan 

Luar Bandar, manakala yang lainnya, dalam pelbagai kementerian dan agensi persekutuan 

termasuk Jabatan Perdana Menteri, FELDA dan lain-lain.

Program-program di atas, termasuk Mesej atau Mini Estate Sejahtera akan diperhebatkan  

lagi, dengan pembiayaan tambahan yang akan ditumpukan kepada kawasan terpencil di  

Sabah, yang memerlukan sokongan, tetapi belum mendapat sebarang kemudahan ini buat 

masa ini. Model agropolitan yang amat berjaya di Pulau Banggi yang melibatkan 1,000  

keluarga akan dicontohi dan dilaksanakan di kawasan-kawasan yang diselubungi  

kemiskinan secara meluas, seperti Pitas (1,600 keluarga), Tongod (2,200 keluarga)  

dan Beluran (2,977 keluarga). 

Sumber organisasi untuk mengatasi kemiskinan juga akan diperluaskan. Peranan yang 

lebih besar yang boleh dimainkan oleh agensi seperti badan Zakat negeri, serta NGO yang 

berkaitan juga akan turut dipromosikan.

Sebahagian besar masalah kemiskinan luar bandar berlaku kerana kebanyakan  

individu luar bandar terlibat dalam kegiatan ekonomi yang menghasilkan kadar  

produktiviti yang rendah. Dibawah SDC, usaha yang diberi nafas baru akan digarap untuk 

meningkatkan produktiviti pertanian, serta menggalakkan industri luar bandar.

Inisiatif untuk menggalakkan sumber pendapatan alternatif melalui pertanian akan 

dilaksanakan. Ini termasuklah menggalakkan perladangan buah-buahan, serta akuakultur. 

Meskipun pengusahaan tanah akan terus dijalankan pada peringkat pekebun kecil untuk 

menggalakkan pemilikan aset di kawasan luar bandar, sokongan dari segi logistik dan 

pemasaran akan  turut diberikan.  

Industri luar bandar, terutamanya dalam bidang kraftangan juga akan dipromosikan. 

Masyarakat luar bandar akan disusun agar dapat menghasilkan produk kraftangan tertentu, 

dengan penekanan pada konsep Satu Daerah Satu Produk demi mempromosikan skala.  

Dari segi logistik, sokongan pemasaran dan pembangunan produk akan diberi.

Dengan menyediakan lebih banyak peluang kepada penduduk luar bandar untuk  

melibatkan diri dalam kegiatan ekonomi pada tahap produktiviti yang lebih tinggi,  

diharap mereka yang menerima peluang sedemikian dapat membantu diri masing-masing 

untuk keluar dari kepompong kemiskinan.

6.2.2.3 Menggalakkan Keusahawanan Luar Bandar Secara Kecil-kecilan

Dalam  strategi untuk meningkatkan produktiviti, berbagai langkah akan diusahakan untuk 

meningkatkan perolehan penduduk luar bandar yang telah sedia terlibat dalam berbagai 

kegiatan ekonomi yang produktif.

Untuk keluarga miskin yang dikategorikan sebagai miskin tegar dan dikelaskan sebagai 

tidak produktif, langkah-langkah perlu dicari untuk melibatkan mereka dalam aktiviti yang 

menjana pendapatan agar mereka dapat keluar dari ruang “tidak produktif” ke ruang 

“produktif”. Antara kaedah yang paling berkesan dan terbukti adalah dengan menggalakkan 

keusahawanan luar bandar secara kecil-kecilan.

Terdapat pelbagai skim kredit mikro yang dilaksanakan di Sabah ketika ini, termasuk Yayasan 

Usaha Maju (YUM), Bank Simpanan Nasional, Amanah Ikhtiar Malaysia dan Sabah Credit 

Corporation (SCC). Pinjaman kredit mikro telah terbukti sebagai pendekatan yang berjaya 

dalam menggalakkan keusahawanan luar bandar di kalangan penduduk luar bandar, 

terutamanya dalam kalangan wanita. 

Untuk meningkatkan akses kepada kemudahan kredit mikro ini, insentif akan diberikan kepada 

bank, institusi kewangan pembangunan, dan agensi-agensi lain untuk menubuhkan operasi 

kredit mikro di Sabah. Pihak yang mempunyai pengalaman di Semenanjung Malaysia, 

terutamanya,  amat digalakkan untuk meluaskan operasi mereka ke Sabah.

Matlamat akhir yang ingin dicapai adalah untuk menggalakkan keusahawanan sosial, 

berdasarkan model Bank Grameen di Bangladesh. Melalui pinjaman kredit mikro,  

usahawan luar bandar boleh melibatkan diri dalam perniagaan kecil-kecilan seperti 

penyewaan telefon selular, keperluan akses Internet, dan perniagaan-perniagaan lain. Ini 

akan membantu mereka berubah menjadi pemilik perniagaan yang mantap, dan membantu 

mereka berganjak daripada belenggu kemiskinan melalui usaha mereka sendiri.

Mengurangkan tahap kemiskinan melalui program-program keusahawanan.

6.3 Pengagihan Pendapatan

Buat masa ini, pembangunan sosioekonomi di Sabah masih jauh ketinggalan jika  

dibandingkan dengan banyak negeri-negeri lain di Malaysia. Meskipun terdapat kemajuan 

pesat dalam pembangunan di Sabah, min pendapatan isi rumah bulanan di Sabah masih 

rendah daripada purata nasional (lihat Rajah 6.4).

Rajah 6.4: Min Pendapatan Isi Rumah Bulanan mengikut Negeri, 200432

Purata Malaysia = 3,249

5,175

5,011

3,531

3,076

2,886

2,792

2,725

2,487

2,410

2,207

2,126

2,046

1,984

1,829

W. P. Kuala Lumpur

Pulau Pinang

Selangor

Sabah

Melaka

Johor

Perak

Negeri Sembilan

Sarawak

Kedah

Pahang

Terengganu

Perlis

Kelantan

Sumber: Rancangan Malaysia Kesembilan

32	 Rancangan Malaysia Ke-9

Penduduk Sabah yang tinggal di kawasan bandar nyata menikmati paras pendapatan yang 

lebih tinggi. Pengagihan pendapatan merupakan masalah besar yang perlu ditangani secara 

holistik. Dalam hal ini, terdapat tiga petunjuk utama yang juga bertindak sebagai penggerak 

bagi pengagihan pendapatan:

	 •	 Struktur pekerjaan

	 •	 Pemilikan kekayaan dan aset

	 •	 Penyertaan dalam perdagangan dan industri

Struktur pekerjaan adalah petunjuk utama yang penting bagi pengagihan pendapatan.  

Langkah baru perlu dicari agar dapat menggalakkan pertumbuhan pendapatan, untuk 

mempromosikan penduduk agar  beralih ke pekerjaan nilai lebih tinggi (seperti pengilangan 

hiliran, usahawan tani) dan keluar dari pertanian sara hidup.

Pemilikan kekayaan dan aset juga menjadi penunjuk penting untuk pengagihan pendapatan. 

Pengumpulan kekayaan dan aset membolehkan seseorang individu itu memperoleh  

manfaat daripada pendapatan pelaburan. Pemilik aset ekuiti seperti saham dan amanah 

saham, berpeluang mendapat faedah daripada keuntungan modal dan dividen. Bagi  

pemilik aset hartanah seperti tanah dan rumah, harga yang meningkat serta pendapatan 

sewaan akan memanfaatkan mereka.

Penjanaan pendapatan paling berkesan terdapat di dalam bidang keusahawanan, 

di mana peluang untuk mencipta nilai amat luas. Dengan itu, penyertaan dalam 

perdagangan dan industri merupakan petunjuk pertumbuhan pendapatan yang utama.  

Inisiatif Komuniti Komersial dan Industri Bumiputera (BCIC) secara khusus, telah menjadi 

sebahagian daripada usaha penting Kerajaan ke arah menggalakkan kesaksamaan  

pendapatan antara etnik di Malaysia.

6.3.1 Cabaran Utama

Antara cabaran terbesar dalam mengatasi keadaan jurang pendapatan di Sabah adalah 

kekurangan data. Walaupun terdapat data umum, namun data terperinci tentang paras 

pendapatan antara masyarakat etnik dan kawasan di Sabah tidak dikemas kini secara  

berkala. Kekurangan data bermakna agak sukar untuk mengukur kejayaan usaha-usaha yang 

ada, atau inisiatif lain yang perlu dilaksanakan untuk mencapai hasil yang diingini.

Cabaran lain dari segi menangani jurang perbezaan pendapatan bandar-luar bandar  

adalah infrastruktur, akses kepada kemudahan asas dan akses kepada pendidikan. Cabaran  

ini sedikit sebanyak menyumbang kepada ketidakmampuan penduduk luar bandar untuk  

mendapat akses kepada peluang pekerjaan nilai lebih tinggi dan hanya terlibat dalam  

kegiatan ekonomi setempat. 

Dari segi pemilikan kekayaan dan aset, cabaran utama adalah untuk membantu mereka  

yang kurang bernasib baik untuk mengatasi halangan peringkat pertama ke arah menjadi 

pemilik aset. Ramai penduduk yang miskin terlibat dalam kegiatan ekonomi luar bandar  

yang menjana amat sedikit nilai lebihan, jika ada, yang boleh ditukarkan menjadi simpanan 

tunai untuk tujuan pelaburan dalam aset kewangan seperti saham dan amanah saham. 

Sehubungan itu, kekurangan simpanan menghalang kebanyakan mereka daripada 

mempunyai sumber kewangan yang sepatutnya diperlukan untuk membeli rumah mereka 

sendiri. 

Cabaran dalam usaha menggalakkan penyertaan dalam perdagangan dan industri juga 

melibatkan kekurangan pengalaman usahawan sasaran, masalah infrastruktur (terutamanya 

untuk mereka yang terlibat dalam kegiatan runcit), dan kekurangan pendanaan permulaan.

6.3.2 Program yang Dicadangkan

Untuk menangani isu pengagihan pendapatan, usaha yang konsisten dan bersepadu  

adalah diperlukan. Ia juga memerlukan tindakan pada tiga peringkat yang merangkumi 

penstrukturan semula pekerjaan, pemilikan kekayaan dan aset, serta penyertaan dalam 

perdagangan dan industri, untuk memastikan kejayaan yang mampan.

Usaha diperlukan untuk meningkatkan pengumpulan data bagi menyokong analisis dan 

penggubalan dasar. Unit Perancang Ekonomi Negeri disyorkan agar mengembangkan 

operasinya untuk merangkumi pengumpulan data dan memantau petunjuk penting, yang 

mungkin termasuk:

	 •	 Pengagihan pekerjaan dalam syarikat swasta dan awam (dari segi jantina serta  

		  keetnikan)

	 •	 Perwakilan etnik dalam bidang profesion berdaftar (seperti perakaunan, undang- 

		  undang, seni bina)

	 •	 Pemilikan modal saham syarikat berhad mengikut kumpulan dan sektor etnik

	 •	 Pemilikan bangunan dan premis komersial mengikut kumpulan etnik

Selain keperluan untuk data makro demi memudahkan penggubalan dasar, inisiatif 

khusus juga amat diperlukan untuk menggalakkan imbangan lebih baik dalam pengagihan 

pendapatan di Sabah.

Inisiatif yang perlu dilaksanakan di bawah SDC untuk menangani pengagihan pendapatan 

melalui penstrukturan semula pekerjaan akan merangkumi pelbagai inisiatif pembangunan 

sumber manusia termasuk:

	 •	 Menubuhkan Majlis Perancangan Tenaga Manusia Negeri untuk menggalakkan dialog  

		  mengenai keperluan tenaga manusia

	 •	 Mengembangkan peluang pendidikan melalui kolej komuniti dan kolej francais UiTM

	 •	 Menyediakan tabung pembangunan dan latihan profesional

Untuk menggalakkan pemilikan kekayaan dan aset, inisiatif berikut perlu dipertimbangankan:

	 •	 Menubuhkan Tabung Pembangunan Perumahan untuk menggalakkan pemilikan rumah

	 •	 Memperluas akses kepada Amanah Saham Bumiputera

	 •	 Menubuhkan REIT harta untuk masyarakat luar bandar

	 •	 Meningkatkan peranan institusi Wakaf, Zakat dan Baitulmal

Untuk menggalakkan penyertaan dalam perdagangan dan industri, inisiatif berikut perlu 

dilaksanakan:

	 •	 Menubuhkan Majlis Pembangunan BCIC Negeri

	 •	 Mengembangkan skim pinjaman dan latihan keusahawanan 

	 •	 Menyediakan lokasi runcit strategik untuk usahawan Bumiputera

	 •	 Menggalakkan program pembangunan francais

6.3.2.1

6.3.2.2

Menubuhkan Tabung Pembangunan Perumahan untuk Menggalakkan 

Pemilikan Rumah

Meningkatkan Peranan Institusi Wakaf, Zakat dan Baitulmal

Tabung ini akan beroperasi sama seperti skim Lembaga Pembangunan Perumahan di 

Singapura. Dana akan diperoleh sama ada melalui bantuan biasa daripada Kerajaan 

Persekutuan atau Negeri, atau melalui sokongan sektor swasta.

Dana tersebut akan digunakan untuk membangunkan perumahan awam mampu milik yang 

akan dijual kepada keluarga yang layak di bawah peraturan pajakan yang ditukarkan kepada 

pemilikan rumah penuh pada akhir tempoh pajakan. 

Inisiatif ini penting terutamanya untuk menggalakkan pemilikan rumah dalam kawasan 

bandar di Sabah.

Institusi Wakaf dan Baitulmal kini terdapat di semua negeri di Malaysia; namun begitu, 

kebanyakannya tidak digunakan sepenuhnya dan boleh dimanfaatkan dengan lebih lanjut 

untuk pembangunan sosioekonomi.

Di bawah inisiatif Wakaf, tanah Wakaf yang terbiar boleh disatukan dan dibangunkan, sama 

ada sebagai projek perumahan atau komersial tersendiri, atau sebagai sebahagian daripada 

REIT yang lebih besar. 

Pengumpulan Zakat harus dioptimumkan, dan dana yang dikumpulkan boleh disalurkan ke 

arah bantuan langsung kepada orang miskin dan anak-anak yatim. Baitulmal negeri pula 

perlu ditingkatkan dan diprofesionalkan untuk memenuhi mandat baru ini.

6.3.2.3

6.3.2.4

Menubuhkan REIT Harta untuk Masyarakat Luar Bandar 

Memperluas Akses kepada Amanah Saham Bumiputera 

Sabah sedang mengusahakan pembukaan kawasan tanah yang lebih luas untuk  

pembangunan hartanah terutamanya untuk pelancongan. Untuk merealisasikan nilai 

maksimum tanah tersebut dan sekaligus memberikan pendapatan mampan sepanjang 

tempoh jangka sederhana dan jangka panjang, satu tabung amanah harus diwujudkan 

untuk memajak tanah ini daripada penduduk luar bandar (lihat bahagian mengenai Tabung 

Amanah Pembangunan Hartanah Pelancongan dalam Bab 2).

Modal permulaan untuk REIT ini boleh didapati melalui sumbangan bantuan daripada 

Kerajaan Persekutuan atau Negeri. Tanah negeri tambahan boleh juga disuntik ke dalam 

tabung amanah ini untuk meningkatkan nilai terkini tabung amanah tersebut. Pemilik 

tanah yang layak boleh memajakkan tanah mereka kepada tabung amanah tersebut untuk  

ditukarkan dengan bilangan unit, dan satu mekanisme khas wajar diperkenalkan untuk 

membolehkan penduduk Bumiputera yang lebih miskin untuk memiliki unit sedemikian  

dan menyimpannya untuk jangka panjang.

REIT ini seterusnya akan memajakkan tanah berkenaan kepada pusat peranginan ternama 

antarabangsa di mana pelancongan mewah ketika ini mahukan konsep pembangunan 

kelompok eksklusif seperti Nusa Dua di Bali. Pendapatan daripada tempat peranginan ini 

akan disalurkan balik kepada pemegang unit amanah tersebut, dan dengan itu memberikan 

mereka aliran pendapatan mampan jangka panjang.

Amanah Saham Bumiputera (ASB) telah terbukti menjadi mekanisme yang berjaya dan 

mampan untuk mengurus dana Bumiputera ke dalam pelaburan yang menjana nilai yang 

memberi faedah kepada pelabur Bumiputera. Meskipun begitu, kebanyakan unit yang 

dilanggan di bawah ASB sebahagian besarnya dipegang oleh Bumiputera yang berada pada 

paras pendapatan tinggi, yang lazimnya “mencecah maksimum” jumlah pelaburan yang 

dibenarkan.

Untuk menggalakkan pelaburan dalam amanah saham di kalangan Bumiputera lebih miskin, 

unit bonus boleh diberi melalui satu mekanisme yang memastikan pelaburan jangka panjang 

mampan. Bantuan yang sepadan boleh diberi untuk menggalakkan pelaburan tetap.

Menubuhkan Tabung Pembangunan Perumahan untuk Menggalakkan 

Pemilikan Rumah

Meningkatkan Peranan Institusi Wakaf, Zakat dan Baitulmal

6.3.2.5

6.3.2.6

Menubuhkan Majlis Pembangunan BCIC Negeri 

Mengembangkan Skim Pinjaman dan Latihan Keusahawanan

Di bawah Fasa Kedua inisiatif Komuniti Perdagangan dan Industri Bumiputera ini, satu 

pendekatan berdasarkan kelompok telah dibangunkan pada peringkat kebangsaan untuk 

mempromosikan usahawan Bumiputera yang berorientasikan rantaian nilai yang mampan. 

Untuk memastikan penyelarasan lebih baik antara agensi Negeri dan Persekutuan, satu 

Majlis Pembangunan BCIC Peringkat Negeri akan ditubuhkan untuk memberi pandangan 

pada peringkat Kabinet. Majlis ini akan memiliki jabatan pembangunan dan pemantauan 

berdedikasi untuk memastikan pemantauan dan pengumpulan data secara berkala, agar 

dapat memudahkan analisis dan proses membuat keputusan. Antara lain, jabatan ini akan 

membantu menyimpan Senarai Induk Kontraktor Bumiputera untuk membantu menyediakan 

pangkalan data berpusat bagi kontraktor Bumiputera yang berwibawa dan menyediakan 

peluang kerja yang sepadan.

Majlis ini juga akan turut mengenal pasti kelompok rantaian nilai yang sesuai untuk diberi 

tumpuan strategik dan perlaksanaan. GLC utama akan dilantik di kalangan GLC negeri 

sedia ada (atau yang baru akan ditubuhkan, bila perlu) untuk bertindak sebagai mentor dan 

menyediakan peluang perniagaan bagi usahawan Bumiputera yang berkebolehan dalam 

setiap kelompok rantaian nilai.

Majlis Pembangunan BCIC akan bekerjasama dengan Unit Perancangan Ekonomi Negeri 

dan Unit Perancangan Ekonomi di bawah Pejabat Perdana Menteri untuk menggalakkan 

perkembangan BCIC di Sabah.

Ketika ini, Sabah Economic Development Corporation (SEDCO) sudah pun menyediakan 

bantuan kewangan dan latihan secara aktif kepada usahawan Bumiputera. Walau 

bagaimanapun, SEDCO sendiri perlu mengimbangi mandat ini dengan keperluannya untuk 

mencipta nilai melalui subsidiarinya yang sedia ada.

Bagi memastikan penekanan yang tertumpu khusus kepada pembangunan usahawan,  

mandat pembangunan usahawan dicadangkan agar dikeluarkan daripada SEDCO dan 

diletakkan di bawah agensi berasingan – Perbadanan Usahawan Sabah Berhad – yang 

melapor kepada Majlis Pembangunan BCIC Negeri. Di bawah agensi ini, skim pinjaman dan 

latihan bumiputera sedia ada akan dikembangkan dari segi jumlah kewangan serta  liputan 

geografi.

Untuk usahawan runcit, lokasi merupakan faktor amat penting. Penyediaan lokasi 

yang strategik bagi perniagaan mereka akan memberikan bantuan yang besar dalam  

meningkatkan daya saing usahawan  Bumiputera yang terlibat dalam perniagaan runcit.

Majlis Pembangunan BCIC Negeri akan menerajui usaha mengenal pasti lokasi sedemikian 

untuk diambil alih atau dipajak. Pelaksanaan inisiatif ini boleh dilaksanakan oleh REIT 

hartanah bandar Bumiputera, MARA, agensi berkaitan yang lain atau pun GLC.

6.3.2.7

6.3.2.8

6.4

Menyediakan Lokasi Runcit Strategik untuk Usahawan Bumiputera

Menggalakkan Program Pembangunan Francais

Pendidikan Asas

Pembangunan francais telah dikenal pasti sebagai antara inisiatif penting bagi  

membangunkan usahawan Bumiputera. Pada peringkat kebangsaan, galakan pembangunan 

francais telah dipelopori oleh Perbadanan Usahawan Nasional Berhad (PUNB).

Perbadanan Usahawan Sabah Berhad boleh ditubuhkan untuk menerajui pembangunan 

francais, dan usahawan Bumiputera yang sesuai boleh diambil untuk menjadi pengusaha 

francais. Pendanaan dan sokongan perniagaan akan diberi untuk pengusaha francais bagi 

memastikan kejayaan mereka.

Tahap pendidikan di Sabah rata-rata masih ketinggalan jika dibandingkan dengan Malaysia 

secara keseluruhan, disebabkan oleh kekurangan infrastruktur dan kemudahan. Ini 

sebahagian besarnya disebabkan oleh hakikat bahawa 72%33 sekolah di Sabah terletak  

dalam kawasan luar bandar. Justeru, masalah pendidikan luar bandar semakin meruncing 

di Sabah.

Dari segi infrastruktur dan kemudahan asas, masih banyak lagi perkara yang perlu dilakukan. 

Kebanyakan sekolah luar bandar kekurangan bekalan elektrik 24 jam, bekalan air bersih, 

serta akses makmal komputer dan makmal sains. 

Dari segi tenaga guru, nisbah guru kepada pelajar di Sabah ketika ini ialah 1:13.934, berbanding 

dengan nisbah purata Malaysia pada 1:16.435. Walau bagaimanapun, disebabkan kebanyakan 

sekolah di Sabah terletak di luar bandar, ramai tenaga pengajar terdiri daripada kalangan guru 

tidak terlatih, guru pelatih, atau guru sambilan. 

33	 Kementerian Pendidikan, Sabah
34	 Kementerian Pendidikan, Sabah
35	 Pelan Induk Pembangunan Pendidikan (PIPP)

Menubuhkan Majlis Pembangunan BCIC Negeri 

Mengembangkan Skim Pinjaman dan Latihan Keusahawanan

Akibat kekurangan infrastruktur serta faktor sosial yang lain, kadar penyertaan dan keciciran 

di sekolah-sekolah di Sabah juga masih membimbangkan dengan jumlah remaja yang tidak 

menghadiri sekolah berada pada paras dua kali ganda purata kebangsaan (lihat rajah 6.5)

Rajah 6.5: Pencapaian Pendidikan oleh Penduduk Berusia 6 Tahun Ke Atas

Sumber: Laporan UNDP 2007 mengenai Sabah

6.4.1 Cabaran Utama

Terdapat beberapa cabaran dalam meningkatkan akses kepada pendidikan di Sabah. Yang 

paling ketara adalah keperluan untuk menangani kekurangan infrastruktur masa kini. 

Peruntukan kewangan diperlukan untuk memastikan bahawa sekolah sekurang-kurangnya 

mendapat akses kepada bekalan elektrik dan air bersih. Untuk memastikan yang para  

pelajar di Sabah bakal mendapat peluang pekerjaan dalam sektor nilai ditambah lebih tinggi 

apabila mereka meninggalkan sistem persekolahan kelak, lebih banyak makmal komputer 

dan sains perlu dibina untuk memastikan yang mereka mendapat akses kepada pendidikan 

sains dan teknologi.

Kualiti guru-guru juga merupakan faktor yang amat penting. Lebih banyak usaha perlu dilakukan 

untuk memastikan bahawa pelajar luar bandar mendapat akses kepada guru-guru yang terlatih 

dan berpengalaman untuk memastikan pendidikan yang berkesan dan memberikan impak  

yang besar.

Perhatian yang berat perlu diberikan untuk meningkatkan penyertaan penduduk luar bandar 

dalam pendidikan supaya mereka dapat dikeluarkan dari kepompong kemiskinan dan beralih 

ke arah ekonomi moden. Lebih banyak kemudahan asrama dan bantuan kewangan perlu 

disediakan untuk memastikan bahawa semua halangan terhadap pendidikan dihapuskan. 

6.4.2

6.4.2.1

Program

Menggalakkan ‘Program Sekolah Angkat’ dalam kalangan Syarikat Sektor Swasta

Dorongan dan kaunseling mungkin perlu diberi untuk memastikan bahawa para pelajar dan 

keluarga mereka menyedari sepenuhnya kerugian keciciran sekolah.

Keperluan infrastruktur yang lebih baik, terutamanya untuk sekolah luar bandar di Sabah, 

masih lagi dititikberatkan. Jabatan Pendidikan di peringkat Negeri perlu bekerja rapat dengan 

Kerajaan Persekutuan untuk mengenal pasti kemudahan penting yang diperlukan dengan 

kadar segera dan berunding bagi mendapatkan peruntukan berkenaan bagi membina dan 

meningkatkan infrastruktur. Pada masa yang sama, penyediaan infrastruktur berikut amat 

diperlukan dan boleh dicapai dengan menyelaraskan inisiatif berikut:

	 •	 Menggalakkan ‘Program Sekolah Angkat’ dalam kalangan syarikat sektor swasta

	 •	 Memanfaatkan penyertaan NGO 

	 •	 Menubuhkan sekolah Yayasan untuk pelajar cemerlang dari daerah luar bandar

Di bawah Pelan Induk Pembangunan Pendidikan (PIPP) yang diumumkan oleh Kementerian 

Pendidikan dalam tahun 2007, insentif dan kemudahan baru akan diberi kepada guru yang 

diminta berkhidmat di sekolah luar bandar. Sementara Kementerian Pendidikan masih 

memainkan peranan utama dalam isu kualiti pengajaran, perkara berikut boleh dilaksanakan 

pada peringkat negeri:

	 •	 Menyediakan elaun tambahan dan insentif lain untuk guru-guru luar bandar

	 •	 Mengadakan program untuk menggalakkan rakyat tempatan menyertai bidang  

		  perguruan

Untuk mengatasi isu penyertaan dan keciciran pelajar, lebih banyak sumber perlu digunakan 

dalam usaha menggalakkan para pelajar untuk kekal di sekolah. Pada masa yang sama, 

cara untuk memastikan mereka yang telah tercicir dari sekolah tidak kehilangan peluang 

untuk memajukan diri masing-masing juga perlu dicari. Inisiatif ke arah matlamat ini boleh 

merangkumi:

	 •	 Menyediakan sumber dorongan dan kaunseling

	 •	 Memberikan latihan vokasional kepada mereka dalam kumpulan umur yang lebih  

		  muda

Di bawah inisiatif Tanggungjawab Sosial Korporat (CSR), banyak syarikat sektor swasta 

yang semakin sedar tentang tanggungjawab mereka untuk menyumbang kembali kepada 

masyarakat. Antara saluran utama untuk CSR dalam kalangan syarikat sedemikian adalah 

dalam bidang pendidikan.



koridor pembangunan sabah _180

Setakat ini, beberapa syarikat (antaranya Khazanah dan ECM-Libra) telah memulakan 

program ‘Sekolah Angkat’, di mana syarikat-syarikat  ini mengenal pasti sesebuah sekolah 

dan membantu membaiki infrastruktur, menyediakan kemudahan seperti komputer,  

dan juga menyediakan tenaga pengajar sukarela dari kalangan kakitangan mereka kepada 

sekolah ini.

Sebuah clearinghouse boleh ditubuhkan untuk memadankan syarikat yang berminat dengan 

sekolah yang memerlukan sokongan. GLC negeri dan syarikat swasta tempatan Sabah 

khususnya akan digalakkan untuk menyertainya.

6.4.2.2

6.4.2.3

Memanfaatkan Penyertaan NGO 

Menubuhkan Sekolah Yayasan untuk Pelajar Cemerlang dari Daerah Luar Bandar

Terdapat banyak NGO antarabangsa yang ketika ini terlibat dalam pengumpulan dana untuk 

pendidikan luar bandar di kawasan terpencil, seperti Afrika dan Amerika Latin. Malaysia 

serta NGO antarabangsa harus digalakkan untuk meningkatkan kesedaran di kalangan rakyat 

Malaysia mengenai keadaan getir sekolah-sekolah luar bandar di Sabah. 

Pengumpulan dana daripada NGO boleh disalurkan sebagai sebahagian daripada program 

‘Sekolah Angkat’ yang berdedikasi. Kanak-kanak di kawasan luar bandar terpencil juga boleh 

diambil sebagai anak angkat. Para penderma akan diberi laporan kemas kini mengenai 

perkembangan sekolah atau kanak-kanak yang mereka biayai secara tetap. 

Agensi-agensi kerajaan seperti Yayasan Sabah telah melaksanakan pelbagai program untuk 

meningkatkan akses kepada pendidikan bagi kanak-kanak luar bandar. Bagi para pelajar 

luar bandar yang pandai dan berkebolehan, terdapat tempat bagi mereka dalam sekolah 

berasrama penuh kerajaan atau Maktab Rendah Sains MARA (MRSM),  dengan  bantuan 

kewangan yang lazimnya diberi oleh Yayasan Sabah.

Untuk meningkatkan akses kepada pendidikan berkualiti bagi pelajar luar bandar,  

pembinaan sekolah Yayasan telah dicadangkan di peringkat sekolah rendah dan menengah 

di daerah luar bandar yang berkaitan. Sekolah sedemikian boleh distrukturkan, seperti  

MRSM-YT di Terengganu, yang diuruskan bersama oleh MARA dan Yayasan Terengganu. 

Sekolah sedemikian akan meningkatkan akses kepada pendidikan berkualiti, terutamanya 

untuk para pelajar yang bijak dari kawasan luar bandar, yang tidak berjaya mendapat  

tempat dalam sekolah berasrama penuh dan MRSM yang diuruskan oleh MARA.

6.4.2.4

6.4.2.5

6.4.2.6

Menyediakan Elaun Tambahan dan Insentif Lain untuk Guru-guru Luar Bandar

Mengadakan Program untuk Menggalakkan Rakyat Tempatan Menyertai 

Bidang Perguruan

Menyediakan Sumber Dorongan dan Kaunseling

Di bawah Pelan Induk Pembangunan Pendidikan (PIPP), terdapat beberapa strategi yang 

telah digariskan untuk meningkatkan kualiti guru, terutamanya untuk mereka yang dihantar 

ke kawasan luar bandar seperti daerah pedalaman Sabah.

Untuk menarik minat guru-guru yang berkebolehan dan bermotivasi untuk berkhidmat di 

kawasan sedemikian, institusi SDC boleh bekerjasama dengan Jabatan Pendidikan Negeri 

dan Institusi Latihan Guru untuk mengenal pasti guru-guru seperti ini untuk berkhidmat di 

sekolah-sekolah tertentu. Elaun tambahan dan insentif-insentif lain seperti perumahan dan 

tambahan sara hidup boleh diberikan kepada guru ini, selain daripada skim yang disediakan 

oleh Kementerian Pendidikan.

Agensi yang bertanggungjawab di Sabah harus bekerjasama dengan Jabatan Pendidikan 

Negeri untuk mengenal pasti pelajar yang tamat pengajian menengah tinggi, pemegang 

diploma dan graduan dari kawasan luar bandar yang berkaitan untuk menyertai bidang 

perguruan dan berkhidmat di kampung halaman mereka sendiri. Ini akan membantu 

mewujudkan rasa cinta antara guru dan sekolah dan membantu meningkatkan impak guru 

terhadap pendidikan para pelajarnya.

Untuk para pelajar di kawasan luar bandar terutamanya, meluangkan masa di sekolah  

mungkin menimbulkan kos melepas. Para pelajar dalam keadaan sedemikian mungkin 

mempersoalkan keperluan bersekolah, memandangkan desakan untuk memperoleh 

pendapatan bagi menampung keluarga.

Jabatan Pendidikan Negeri, Yayasan Sabah dan sekolah setempat boleh bekerjasama untuk 

mengenal pasti keperluan dorongan dan kaunseling untuk para pelajar. Kaunselor tetap 

boleh ditempatkan di sekolah luar bandar yang besar, manakala sekolah yang lebih kecil 

boleh menggunakan khidmat kaunselor pelawat. Kewangan juga boleh diperolehi untuk 

membawa penceramah motivasi melawat sekolah luar bandar dan memberikan inspirasi 

kepada para pelajar untuk berusaha ke arah pendidikan yang lebih baik dan meningkatkan 

mutu kehidupan mereka.

6.4.2.7 Memberikan Latihan Vokasional kepada Kumpulan Umur yang Lebih Muda

Sebahagian besar negeri Sabah adalah kawasan luar bandar dengan kadar keciciran pelajar 

yang ketara. Ramai antara mereka mungkin tidak cenderung ke arah akademik, dan yang lain 

pula mungkin rasa terdorong untuk berhenti lebih awal daripada sistem pendidikan kerana 

perlu memperoleh pendapatan untuk keluarga mereka. Malangnya, keadaan ini biasanya 

menjadikan pelajar sedemikian terperangkap dalam kegiatan ekonomi pendapatan rendah 

dengan kemahiran yang amat kurang untuk dimanfaatkan oleh mereka.

Program yang berasaskan permintaan akan dibentuk sentara syarikat-syarikat akan  

mengenal pasti para pekerja yang berpotensi, yang boleh diberi latihan berkaitan menurut 

keperluan syarikat. Sukatan pelajaran dan sijil pengiktirafan akan diberikan setelah  

berunding dengan pengusaha industri.

Program kedua akan dibentuk untuk melaksanakan kurikulum vokasional, yang mana 

Kementerian Pendidikan boleh bekerjasama dengan agensi peringkat negeri untuk mengenal 

pasti sukatan pelajaran berasaskan kerjaya yang akan ditawarkan kepada para pelajar di 

sekolah terpilih di seluruh Sabah. Program ini akan membantu mengurangkan kadar pelajar 

yang berhenti dari sistem persekolahan dengan menyediakan mereka pendidikan dalam 

bentuk amali, berorientasikan kerjaya yang akan membolehkan mereka beralih kepada 

kursus vokasional lanjutan, atau untuk menubuhkan perniagaan mereka sendiri.

